
				এই পাতাটির মুদ্রণ সংশোধন করা প্রয়োজন। 
আলেকজান্দার এবং পোরস RCC
ছিলেন এবং তঁহার সুবর্ণ ও রৌপ্য খচিত বৰ্ম্ম যথার্থ রাজযোগ্য অবয়বের সৌন্দৰ্য্যবৃদ্ধি করিয়াছিল। র্তাহার শারীরিক সৌন্দৰ্য্য ও শক্তি তুল্য ছিল এবং অসভ্যসমাজে, যতদূর সম্ভব, তাহার বুদ্ধি পরিণত হইয়াছিল ।
মাসিদোনিয়গণ শত্রু এবং নদীর আয়তন দেখিয়া ভীত হইয়াছিল। নদী চারি ষ্টাডিয়ার কম প্ৰশস্ত ছিল না এবং উত্তরণ যোগ্য কোন স্থান না থাকায় বৃহৎ সমুদ্রের ন্যায় বোধ হইতেছিল। প্ৰশস্ততার জন্য ইহার বেগ হ্রাস প্ৰাপ্ত হয় নাই, বরঞ্চ ইহা উত্তপ্ত স্রোতস্বতীর ন্যায় ইহার দুই কুলে আবদ্ধ থাকিরা অত্যন্ত বেগে প্রবাহিত হইতেছিল। উপকূল আরও ভীষণ ভাব দেখাইতেছিল ; যতদূর দৃষ্টি গোচর হইতেছিল, ইহা অশ্বারোহী ও পদাতিক দ্বারা আবৃত ছিল এবং ইহার মধ্যে বৃহৎ অট্টালিকার ন্যায় সুবৃহৎ হস্তী সমূহ দণ্ডায়মান ছিল। ইহারা হস্তিপক দ্বারা উত্তেজিত হইয়া তাহাদের বিকট চীৎকারে কর্ণ বধির করিতেছিল। আশান্বিত হইলেও এবং ইতঃপূৰ্ব্বে শত্রুর সংখ্যা অত্যধিক হওয়া সত্ত্বেও তাঁহাদের জয়লাভের অভিজ্ঞতা থাকিলেও, শত্রু ও নদী উভয়ই সন্মুখভাগে থাকিয়া মাসিদোনিয়দিগের অন্তঃকরণে অকস্মাৎ ভীতিসঞ্চার করিয়াছিল। তাহারা বিশ্বাস করিয়া উঠিতে পারিতেছিল না যে, ঐরূপ নৌকা নদীতীর পর্য্যন্ত লইয়া যাওয়া সম্ভবপর হইবে অথবা তাহারা নিরাপদে নদী উত্তীর্ণ হইতে পরিবে। নদীর মধ্যস্থলে অনেকগুলি দ্বীপ ছিল এবং ভারতীয় ও মাসিদোনিয়গণ মস্তকোপরি অন্ত্র বহন করিয়া সন্তরণ দ্বারা এই সকল দ্বীপে উপনীত হইতে লাগিল । এই স্থানে তাহারা খণ্ডযুদ্ধ করিতে লাগিল এবং উভয় নরপতি এই সকল ক্ষুদ্র ক্ষুদ্র যুদ্ধ দ্বারা শেষ যুদ্ধের ফলাফলের বিষয় চিন্তা

